LIGJ
Nr.9657, daté 11.12.2006

PER RATIFIKIMIN E “MARREVESHJES FINANCIARE NDERMJET KESHILLIT TE
MINISTRAVE TE REPUBLIKES SE SHQIPERISE, PERFAQESUAR NGA MINISTRIA E
FINANCAVE DHE ARTIGIANCASSA SPA PER PROGRAMIN “RISTRUKTURIMI DHE

FUQIZIMI I SISTEMIT ELEKTRIK SHQIPTAR PER INTEGRIMIN NE SISTEMIN E

BALLKANIT: FUQIZIMI | AFTESIVE TE TRANSMETIMIT DHE PERMIRESIMI |
KONTROLLIT””

Né mbéshtetje té neneve 78, 83 pika 1 dhe 121 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:
Neni 1

Ratifikohet “Marréveshja financiare ndérmjet Keéshillit t& Ministrave té Republikés sé
Shqipérisé, pérfagésuar nga Ministria e Financave dhe Artigiancassa SpA pér programin
“Ristrukturimi dhe fugizimi i sistemit elektrik shqiptar pér integrimin né sistemin e Ballkanit:
Fugizimi i aftésive té transmetimit dhe pérmirésimi i kontrollit™”.

Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.5165, daté 20.12.2006 té Presidentit té Republikés sé Shqipérisé, Alfred
Moisiu

F.ROT./AID-06/010/00

MARREVESHJE FINANCIARE
NDERMJET KESHILLIT TE MINISTRAVE TE REPUBLIKES SE SHQIPERISE TE
PERFAQESUAR PREJ MINISTRISE SE FINANCAVE DHE ARTIGIANCASSA S.P.A PER
SHUMEN DERI NE 51.494.303,00 EURO “PROGRAMI PER RISTRUKTURIMIN DHE
FUQIZIMIN E SISTEMIT ELEKTRIK SHQIPTAR PER INTEGRIMIN NE SISTEMIN E
BALLKANIT: FUQIZIMI | AFTESIVE TE TRANSMETIMIT DHE PERMIRESIMIT TE
KONTROLLIT”

- Késhilli i Ministrave té Republikés sé Shqipérisé, i pérfagésuar nga Ministria e Financave e
Republikés sé Shqipérisé (kétu e tutje referuar si “Huamarrési”’), nga njéra ané, dhe

- Artigiancassa S.P.A., Cassa per il Credito alle Imprese Artigiane S.p.A., Gruppo Bancario
BNL, e listuar né regjistrin e bankave, me kapital aksionar prej 35.000.000,00 euro, me seli né Romé,
Via Crescenzo del Monte 25, e regjistruar né regjistrin e shogérive, me kod fiskal nr.01158450583 dhe
me TVSH nr.00968081000 (kétu e tutje referuar si “Artigiancassa™), si administrator, né emér té
Ministrisé sé& Ekonomisé dhe té Financave té Republikés sé Italisé, i Fondit Qarkullues pér
Bashképunim Zhvillimi, té krijuar né pérputhje me nenin 26 té ligjit italian nr.227 té 24 majit 1977,
dhe mé tej referuar ne nenin 6 té ligjit italian nr.49 té 26 shkurtit 1987, pérfagésuar nga Z. ..., né
anén tjetér,

(Artigiancassa dhe Huamarrési, sé bashku, kétu e tutje referuar si “Palét”)

kané vendosur té lidhin kété Marréveshje financiare.



Neni 1
Pérkufizime

Né kété Marréveshje dhe né shtojcat pérkatése, termat e mposhtém do té kené kuptimet e
méposhtme:

- “Njohja e borxhit” do té thoté deklarimi gé i referohet nenit 10, sipas té cilit Huamarrési
merr pérsipér té shlyejé né favor té Artigiancassa-s kapitalin plus interesin lidhur me huané e buté.

- “Banka Agjente” do té thoté institucioni financiar (Artigiancassa), i cili do té pérfshihet né
kéto aktivitete:

- kontroll t&¢ dokumentacionit kontraktues;

- veprimet disbursuese;

- veprime té pagesave;

- “Marréveshje” do té thoté Marréveshja financiare aktuale, hyrja dhe shtojcat pérkatése gé
formojné pjesé pérbérése.

- “Banka Agjente Shqgiptare” do té thoté banka e caktuar nga Huamarrési si banka
korresponduese e Artigiancassa-s, e cila vepron si banké agjente pér géllime té késaj Marréveshje.

- “OST” do té thoté Operatori i Sistemit té Transmetimit Shqiptar.

- “Huamarrés” do té thoté Késhilli i Ministrave i Republikés sé Shqipérisé, i pérfagésuar prej
Ministrisé sé Financave té Republikés sé Shqipérisé gé ka firmosur kété Marréveshjeje.

- “Autoriteti kompetent i Huamarrésit” nénkupton Ministriné e Financave té Republikés sé
Shqipérisé.

“Dokumentacioni  kontraktues” do té thoté dokumentacioni gé i referohet
kontratés/kontratave té furnizimit (p.sh.: faturat, llogarité e ngarkesave, listat e paketimeve, punimet
né proces).

- “Periudha e shtyrjes sé afatit” do té thoté periudha gé zgjat 228 muaj, duke filluar nga data e
disbursimit té paré.

- “Autoritetet kompetente italiane” do té thoté Ministria e Ekonomisé dhe e Financave dhe/ose
Ministria e Punéve té Jashtme e Republikés sé Italisé dhe/ose ndonjé njési kompetente tjetér e
Republikés Italiane, e caktuar pér géllime té késaj Marréveshjeje.

- “MAE/DGCS” do té thoté Ministria e Punéve té Jashtme e Republikés sé Italisé-Drejtoria e
Pérgjithshme pér Bashképunim dhe Zhvillim.

- “PIU/NjZP-OST” do té thoté njésia e zbatimit té projektit, e krijuar prané OST-Sé,
veprimtaria e sé cilés éshté pérshkruar né shtojcén 2 té Marréveshjes pér programin né fjalé.

- “Program” do té thoté projekti gé lidhet me programin pér ristrukturimin dhe fugizimin e
sistemit elektrik shqiptar pér integrimin né sistemin e Ballkanit; fugizimin e aftésive té transmetimit
dhe pérmirésimit té kontrollit, i miratuar né bazé té Marréveshjes geveritare nga Qeveria e Republikés
sé Italisé dhe Qeveria e Republikés sé Shqipérisé, financuar pjesérisht né kuptimin e huasé sé buté.

- “Kérkesa e datés sé disbursimit” do té thoté datén e mbérritjes né Artigiancassa té kérkesés
sé disbursimit, siguruar nga eksportuesi italian né formularin e shtojcés B.

- “Huaja e buté” do té thoté financimi gé Artigiancassa, né bazé té autorizimit té léshuar nga
Ministria e Ekonomisé dhe Financave dhe sipas propozimit t& Ministrisé sé Punéve té Jashtme, do té
akordojé né termat dhe kushtet e ofruara nga neni 3 i késaj Marréveshjeje.

- “Kontrata/kontratat e furnizimeve” do té thoté kontrata/kontratat tregtare gé lidhen me
furnizimin e mallrave dhe/ose té shérbimeve nga eksportuesit italiané tek importuesit shqgiptaré né
Shqipéri, gé kané té béjné me realizimin e programit.

Neni 2
Hyrje

2.1 Né kuptim té marréveshjes sé njohur si “Marréveshje geveritare” (né vijim, referuar si
“Marréveshja geveritare”), e nénshkruar mé .... ndérmjet Késhillit t¢ Ministrave t& Republikés sé
Shqipérisé té pérfagésuar nga Ministria e Ekonomisé, Tregtisé dhe Energjetikés dhe Qeverisé sé
Republikés Italiane té pérfagésuar nga Ministria e Punéve té Jashtme, kjo e fundit éshté angazhuar té
financojé programin pérmes njé huaje té buté deri né njé shumé maksimale prej 51.494.303,00



(pesédhjeté e njé milion e katérgind e néntédhjeté e katér mijé e treqind e tre) euro;

2.2 Né kuptim té késaj Marréveshjeje, Palét kané si géllim: (i) té zbatojné financimet gé
lidhen me huané e buté té pércaktuar ne nenin 8 té Marréveshjes geveritare dhe (ii) té rregullojné té
drejtat dhe detyrimet e tyre né pérputhje me Marréveshjen geveritare.

2.3 Ministria e Ekonomisé dhe e Financave e Qeverisé sé Republikés sé Italisé, né bazé té
propozimit té Ministrisé sé Punéve té Jashtme té Republikés sé Italisé, me dekretin nr.49679, daté 10
maj 2006 ka autorizuar Artigiancassa t’i akordojé Huamarrésit njé hua té buté né termat dhe kushtet e
pércaktuara né nenin 3 té késaj Marréveshjeje (né vijim e referuar si “Huaja e buté”) pér géllime té
financimit té programit.

Neni 3
Huaja e buté

3.1 Artigiancassa i akordon Huamarrésit dhe Huamarrési nga kjo pranon huané e buté me
kushtet e méposhtme:

- Shuma: maksimumi deri né 51.494.303,00 (pesédhjeté e njé milion e Kkatérgind e
néntédhjeté e katér mijé e tregind e tre) euro.

Kohézgjatja: 39 vjet.

Shlyerja: 40 (dyzet) késte té principalit té barabarta gjysmévjetore té njépasnjéshme, i pari i té
ciléve béhet i pagueshém 228 (dyqgind e njézet e teté) muaj prej datés sé disbursimit té paré.

Norma e interesit: nominale 0.00% né vit (zero pike zero pér gind).

Qéllimi i kredisé: Programi pér ristrukturimin dhe fugizimin e sistemit elektrik shqiptar pér
integrimin né sistemin e Ballkanit; fugizimin e aftésive té transmetimit dhe pérmirésimit t& kontrollit.

3.2 Shuma maksimale e pérmendur né kété Marréveshje prej 51.494.303,00 (pesédhjeté e njé
milion e katérgind e néntédhjeté e katér mijé e treqind e tre) euro duhet té sigurohet si tavan. Shuma
reale do té rezultojé nga sasia totale e kontratave té furnizimit té alokuar si hua e buté.

Né rast se shuma reale do té jeté mé e vogél se ajo e pérmendur, shuma e mbetur e papérfshiré
né shumén totale té kontratave té furnizimit té alokuar nga huaja e buté nuk do té konsiderohet si pjesé
e huasé sé buté.

3.3 Huaja e buté do té keté si objektiv:

- té pajisé OST-né me Qendrén e Dispecerisé dhe té Telekontrollit (QDT);

- t’i japé mundési OST-sé té béjé pjesé zyrtarisht né tregun elektrik té rajonit, si anétar efektiv
i “Bashkimit pér Koordinimin e Transmetimit t& Energjisé Elektrike” (UTCE) té zonés 2: Europa
Juglindore;

- t& pérmirésojé géndrueshmériné e sistemit elektrik shqiptar.

3.4 Huaja e buté do té pérdoret pér sigurimin e mallrave dhe shérbimeve me origjiné italiane.
Njé shumé maksimale prej 35% (tridhjeté e pesé) e shumés referuar huasé sé buté mund té pérdoret
pér té€ mbuluar kostot lokale dhe té& importimit t¢ mallrave dhe shérbimeve me origjiné prej vendeve né
zhvillim.

Kontratat e furnizimit do té jené né euro.

3.5 Huaja e buté nuk mund té pérdoret pér té financuar:

- taksat lokale, taksat doganore dhe TVSH-né.

3.6 Kontratat e furnizimit gé lidhen me programin sipas nenit 2.1 do té prokurohen pérmes
ofertave publike té rezervuara pér kompanité italiane mbi bazén e procedurave té ofruara né
“Manualin e Procedurave” (té miratuara nga Komisioni Europian né 23 dhjetor 2002) lidhur me:
shérbimet, furnizimet dhe kontratat e punimeve té financuara nga buxheti i pérgjithshém i Komisionit
Europian né kontekstin e bashképunimit me vendet e treta”.

3.7 Huaja e buté do té béhet e disponueshme né pérputhje me termat dhe kushtet e vendosura
né kété Marréveshje.

Neni 4
Hyrja né fugi e Marréveshjes financiare

4.1 Kjo Marréveshje do té béhet efektive pasi Artigiancassa té keté marré prej Huamarrésit
dokumentet e méposhtme pérmes ambasadeés italiane - ambasada/ zyra e bashképunimit:



i) njé deklaraté nga autoriteti kompetent i Késhillit té Ministrave t€ Republikés sé Shqipérisé,
duke pasqyruar autoritetin e Huamarrésit pér té nénshkruar né emér té Késhillit t¢ Ministrave té
Republikés sé Shqipérisé kété Marréveshje nga njé person i autorizuar sipas rregullit né pérputhje me
ligjet dhe rregullat né fugi dhe vepruese né Shqipéri dhe té marré pérsipér detyrimet e lindura nga kjo
Marréveshje;

ii) caktimin me shkrim nga njé autoritet kompetent i Huamarrésit i personit/personave té
autorizuar né ményré té rregullt pér té nénshkruar kété Marréveshje (té vértetuar nga ambasada italiane
né Tirané—ambasada/zyra e bashképunimit), kérkesa pér financim e kontratés sé furnizimit né
formularin e shtojcés A) dhe njohjen e borxhit né formularin e shtojcés C) referuar nenit 10 mé
poshté. Njé pércaktim i tillé duhet té specifikojé emrin dhe zyrén e Kkétij personi/personave dhe té
pérmbajé “modelin” e pérditésuar té firmave té tyre. Ndonjé ndryshim i késaj (nése ka) duhet té
transmetohet né kohé nga Huamarrési tek Artigiancassa;

iii) njé deklaraté nga autoriteti kompetent i Ministrisé sé Financave té Republikés sé
Shqipérisé né lidhje me caktimin e Bankés Agjente Shqiptare, duke i kérkuar autoritetit t¢ Bankés
Agjente Shqiptare té veprojé né emér dhe pér Ministriné e Financave té Republikés sé Shqipériseé.

4.2 Artigiancassa, pasi té keté marré dokumentet e lartpérmendura qé t’i kené plotésuar
kérkesat e saj, do té njoftojé Ministriné e Financave té Republikés sé Shqipérisé dhe Bankén Shqiptare
Agjente me ané té letrés ose faksit, i cili pastaj duhet té pasohet nga njé letér e konfirmuar, datén né té
cilén kjo Marréveshje do té hyjé né fuqi.

Neni 5
Afatet pér disbursimin e huasé sé buté

5.1 Periudha e disbursimit té& huasé sé buté do té jeté 36 (tridhjeté e gjashté) muaj nga data e
disbursimit té paré. Njé periudhé e tillé mund té zgjatet nga Artigiancassa. Artigiancassa nuk mund té
zgjasé periudhén e disbursimit né rast se Huamarrési ose autoritetet kompetente italiane nuk jané
dakord pér njé shtyrje té tillé dhe t& kené njoftuar me shkrim Artigiancassa-n sé paku 30 (tridhjeté)
dité kalendarike para skadimit té datés sé periudhés sé disbursimit.

5.2 Né rast se periudha e disbursimit ka skaduar dhe nuk mund té zgjatet, Artigiancassa, pasi
té jeté konsultuar me autoritetet kompetente italiane, do té informojé Huamarrésin pér anulimin e
angazhimit té Artigiancassa-s né lidhje me fondet e papérdorura.

Neni 6
Kushtet dhe modalitetet pér disbursimin e huasé sé buté

6.1 Huaja e buté mund té pérdoret nga Huamarrési pasi té plotésojé kushtet e méposhtme:

i) autorizimin e dhéné nga autoritetet kompetente italiane pér té alokuar kontratén/kontratat e
furnizimit tek huaja e buté;

ii) rezultate té kénagshme nga kontrolli i béré nga Artigiancassa sipas nenit 6.2 (i) mé poshtg.

iii) marrjen nga Artigiancassa té kérkesés sé financimit té kontratés sé furnizimit té
parashikuar nga neni 7.1 mé poshté.

6.2 Pas marrjes sé autorizimit t& pérmendur né pikén 6.1 (i) mé sipér, Artigiancassa do té
kryejé menjéheré veprimet si mé poshté:

i) té béjé kontrollin mbi bazén e kérkesés, parashikuar nga autoriteti kompetent italian mbi
eksportuesin italian dhe mbi individét/kompanité italiane, nése ka, té pérfshiré me organizatat lokale
dhe mbi kontratén/kontratat e furnizimit. Né lidhje me kontratén/kontratat e furnizimit, Artigiancassa
do té verifikojé qé ato té jené né pérputhje me termat dhe kushtet e huasé sé buté dhe gé té jené
mjaftueshmérisht té detajuara pérsa i pérket zérave té kostove/cmimeve, né ményré qé té lejojé
kontrollet sipas nenit 8.2.

ii) té njoftojé Ministriné e Financave té Republikés sé Shqipérisé dhe Bankén Shqiptare
Agjente pér marrjen e autorizimit sipas nenit 6.1 (i) mé sipér dhe t’i kérkojé Bankés Shqiptare té nisé
kérkesén e parashikuar sipas nenit 7.1

6.3 Rezultatet e suksesshme té kontrollit t& béré nga Artigiancassa sipas nenit t€ mésipérm 6.2
(i), do té sjellin alokimin e kontratés/kontratave té furnizimit tek huaja e buté. Financimi i kontratés
sé furnizimit do té béhet vetém pas plotésimit té kushteve té vendosura sipas nenit 6.1 (iii).



6.4 Artigiancassa do té njoftojé me letér ose teleks/faks Ministringé e Financave té Republikés
sé Shqipérisé dhe Bankén Shgiptare Agjente, OST-né, eksportuesin italian dhe MAE/DGCS pér
alokimin, si dhe pér financimin e kontratés/kontratave sé furnizimit.

Neni 7
Kérkesa pér financimin e kontratés sé furnizimit

7.1 Pas njoftimit té rezultatit t& kénagshém té kontrollit sipas nenit 6.2 (i), Banka Agjente
Shqiptare do t’i transmetojé Artigiancassa-s njé kérkesé pér financimin e kontratés sé furnizimit, té
nevojshme pér pagesat e parashikuara né secilén kontraté furnizimi. Me ané té késaj kérkese, e cila do
té jeté né formularin e shtojcés A, Banka Agjente Shqiptare do té vértetojé se kontrata e furnizimit
éshté e pranueshme pér t’u financuar dhe do té ndérmarré t’i rimbursojé Artigiancassa-s sasiné e
disbursuar.

7.2 Kérkesa pér financimin e kontratés sé furnizimit e parashikuar né nenin 7.1 do té merret né
kohén e duhur dhe né asnjé rast jo mé voné se gjashté muaj nga data e njoftimit nga Artigiancassa,
parashikuar né nenin 6.4 mé sipér ose afatin (nése ka) e parashikuar né kontratén e furnizimit. Pas
pérfundimit té periudhés sé sipérpérmendur, pas konsultimit me autoritetet kompetente italiane,
Artigiancassa do té shqyrtojé anulimin e mundshém té kontratés/kontratave té furnizimit, alokuar pér
huané e buté.

Neni 8
Procedura e disbursimit

8.1 Eksportuesi italian do t’i dorézojé dokumentacionin kontraktual Artigiancassa-s dhe do té
kérkojé disbursimin né pérputhje me kontratén e furnizimit té sasisé pérkatése né formularin e shtojcés
B. Artigiancassa do té informojé menjéheré Ministriné e Financave té Republikés sé Shqipérisé,
Bankén Agjente Shqiptare dhe Ministriné e Ekonomisé, Tregtisé dhe Energjetikés me ané té mesazhit
me telefaks gé dokumentacioni kontraktual éshté paragitur, duke specifikuar kérkesén e datés sé
disbursimit. Artigiancassa do té rishikojé menjéheré dokumentacionin kontraktual. Ky rishikim do té
pérfshijé pérputhshmériné e dokumentacionit kontraktual me kontratén pérkatése té furnizimit.

8.2 Né rast se rezultati i rishikimit éshté i suksesshém, brenda 10 (dhjeté) ditésh kalendarike
pas datés sé disbursimit, Artigiancassa do t’i postojé me rrugé diplomatike njé kopje origjinale té
dokumentacionit kontraktual Bankés Agjente Shqiptare. Kjo e fundit, nése nuk véren mospérputhje,
do t’i dérgojé Artigiancassa-s autorizimin e disbursimit né formularin e shtojcés C, i cili duhet té
bazohet né reagimin pozitiv té dhéné nga OST-ja pér Bankén Agjente Shgiptare brenda 27 (njézet e
shtaté) ditésh kalendarike pas kérkesés sé datés sé disbursimit. Nése brenda 27 (njézet e shtaté) ditésh
kalendarike pas kérkesés sé datés sé disbursimit, Banka Agjente Shqiptare déshton né léshimin e
autorizimit té disbursimit pér Artigiancassa-n, kjo e fundit menjéheré pas pérfundimit té njé periudhe
prej 7 (shtaté) ditésh pas skadimit té periudhés paraprake, do té konsiderohet e autorizuar né ményré
absolute pér livrimin e fondeve eksportuesit italiané.

8.3 Né rast se Artigiancassa véren mospérputhje né dokumentacionin kontraktual, do té
informojé me ané té telefaksit eksportuesin italian dhe Bankén Agjente Shqiptare brenda 10 (dhjeté)
ditésh kalendarike pas kérkesés sé datés sé disbursimit. Eksportuesi italian duhet t’i dérgojé
dokumentet e korrigjuara Artigiancassa-s brenda 10 (dhjeté) ditésh kalendarike pas datés sé njoftimit
té dérguara nga Artigiancassa. Artigiancassa do t’i postojé menjéheré me rrugé diplomatike
dokumentet origjinale té Kkorrigjuara Bankés Agjente Shqiptare. Q& kétej e tutje do té zbatohet
procedura e pérmendur né nenin 8.2.

8.4 Né rast se Banka Agjente Shqiptare véren mospérputhje né dokumentacionin kontraktual
dhe/ose OST-ja siguron njé reagim negativ, Banka Agjente Shgiptare duhet té informojé Artigiancassa
pér até géllim brenda 27 (njézet e shtaté) ditésh pas kérkesés sé datés sé disbursimit, duke u kujdesur
t’i kthejé Artigiancassa-s me rrugé diplomatike origjinalin e dokumentacionit kontraktual. Me marrjen
e Kkétij njoftimi, Artigiancassa do té informojé menjéheré eksportuesin italian né lidhje me
mospérputhjet dhe/ose pretendimet e OST-sé&, me kérkesén e dokumenteve té korrigjuara. Qé kétej e
tutje do té zbatohet procedura e pérmendur né nenet 8.3 dhe mé pas 8.2. Né rast mosmarréveshjesh,
céshtja do té rregullohet sipas asaj c¢faré éshté parashikuar né kontratén e furnizimit. Pagesa do té



ekzekutohet vetém pas zgjidhjes sé mosmarréveshjeve, pas sé cilés do té zbatohet procedura e
parashikuar né nenin 8.2.

8.5 Artigiancassa do té béjé pagesat né favor té eksportuesit/eksportuesve italiané dhe do té
marré nga ky eksportues/kéta eksportues italiané faturén e léshimit, té parashikuar né shtojcén D né
dy origjinale, njéri prej té ciléve do t’i ridérgohet Bankés Agjente Shqiptare.

8.6 Pas ¢do pagese, né favor té eksportuesit/eksportuesve italiang, Artigiancassa do t’i dérgojé
me shkrim Ministrisé sé Financave t& Republikés sé Shqipérisé dhe Bankés Agjente Shqgiptare njé
program ripagese té sasisé sé disbursuar, duke cilésuar datat e maturuara né lidhje me t&, né pérputhje
me nenin 9 mé poshté. Ministria e Financave e Republikés sé Shqipérisé do té konfirmojé me shkrim
pranimin nga ana e saj té programit té mésipérm té ripagimit.

Neni 9
Shlyerja e huasé sé buté

9.1 Cdo shumé e disbursuar do té ripaguhet né pérputhje me pasqyrén e shlyerjeve né 40
(dyzet) késte té shtyra, té njépasnjéshme, té barabarta, t& ndara né ¢do gjashté muaj (mé poshté té
quajtura si késtet e principalit), i pari i té ciléve do té béhet i pagueshém 228 (dyqgind e njézet e teté)
muaj nga disbursimi i paré. Artigiancassa do t’i dérgojé Ministrisé sé Financave té Republikés sé
Shqipérisé dhe Bankés Agjente Shqiptare pasqyrén e shlyerjeve né pérputhje me nenin 8.6.

9.2 Pér keéstet e principalit té kredituara efektivisht, t& papaguara, interesi i vonesés do té
llogaritet me njé normé vjetore prej 0.00% né vit (zero piké zero pér gind).

Banka Agjente Shqiptare, né emér té Ministrisé sé Financave t€ Republikés sé Shqipériseé,
merr pérsipér té béjé pa vonesé té gjitha pagesat dhe shlyerjet gé rezultojné nga kjo Marréveshje, si
dhe gjithashtu nga njohja e borxhit, né datén e pércaktuar aktuale, pér shumén koresponduese né euro,
né favor té Artigiancassa-s 0se personit/personave té autorizuar nga ajo. Shuma té tilla do té
kreditohen pa zbritjet e ndonjé banke dhe/ose té normés sé shkémbimit dhe/ose taksave dhe pa
lajmérim té saj nga Artigiancassa ose personat e autorizuar prej saj.

Neni 10
Dorézimi i njohjes sé borxhit

10.1 Brenda 60 (gjashtédhjeté) ditéve kalendarike prej datés sé skadimit té disbursimit té
fundit té huasé sé buté té shprehur né nenin 5.1, Ministria e Financave e Republikés sé Shqipérisé do
t’i dorézojé Artigiancassa-s njohjen e borxhit té nénshkruar si¢ duhet dhe té sigluar né ¢do fage né
formularin e shtojcés E.

10.2 Pasqyra e shlyerjeve té shprehura né njohjen e borxhit do té kompletohet duke mbledhur
té gjitha késtet e principalit dhe té interesit ende té pamaturuara dhe késtet té cilat jané maturuar, por
nuk jané paguar né datén e dorézimit té njohjes sé borxhit, té parashikuara né pasqyrén e shlyerjeve
pérkatése pér ¢do disbursim, né pérputhje me kushtet e nenit 8.6.

10.3 Artigiancassa do té depozitojé njohjen e borxhit pér regjistrim dhe administrim té saj dhe
heré pas here do té shénojé né njohjen e borxhit pagesat e pricipalit dhe té interesit sé bashku me
késtet e mundshme, té cilat jané maturuar por nuk jané paguar. Sapo té gjitha pagesat e parashikuara
né njohjen e borxhit té jené béré, Artigiancassa do t’i kthejé njohjen e borxhit Ministrisé sé Financave
té Republikés sé Shqipérisé té nénshkruar si¢ duhet e té vértetuar.

Neni 11
Angazhimi i Huamarrésit

11.1 Angazhimi i Huamarrésit pér té paguar shumat e detyrueshme sipas késaj Marréveshjeje
dhe njohjen e borxhit né lidhje me té éshté i pavarur, absolut i pakushtézuar dhe i parevokueshém.

Neni 12
Pengesat dhe forcat madhore

12.1 Né rast té pengesave pér zbatimin e programit pér shkak té forcave madhore (si lufté,



pérmbytje, zjarr, térmet, konflikte pune dhe greva, veprime té ndonjé geverie, véshtirési té papritura té
transportit, punés apo rasteve té tjera) do té zbatohen kushtet e specifikuara né Marréveshjen
Qeveritare. Artigiancassa do té ndjeké udhézimet e autoritetit kompetent italian lidhur me aktivitetet e
programit.

Neni 13
Pezullimi i disbursimeve

13.1 Gjaté periudhés sé disbursimit té€ huasé sé buté, Artigiancassa rezervon té drejtén pér té
pezulluar ¢do kérkesé disbursimi sipas nenit 8, né rast se ndodh mospagesa ose né rast se ndodh
mospagesé sipas ¢do huaje tjetér té buté dhéné nga Qeveria e Republikés Italiane Qeverisé ose bankés
gendrore apo agjencive shtetérore té Republikés sé Shqipérisé, sipas nenit 6 té ligjit nr.38 té datés 9
shkurt 1979 dhe nenit 6 té ligjit nr.49 té datés 26 shkurt 1987 té Republikés Italiane, si¢ éshté
amenduar heré pas here. Artigiancassa do té informojé né kohé Huamarrésin dhe Bankén Agjente
Shqiptare né lidhje me kété pezullim.

13.2 Artigiancassa do té ekzekutojé ¢do kérkesé disbursimi té parashikuar né nenin 8 né rast
se shumat korresponduese jané véné né dispozicion nga autoritetet kompetente italiane. Artigiancassa
nuk do té konsiderohet pérgjegjése pérballé Huamarrésit né rast se shumat gé do té disbursohen sipas
huasé sé buté nuk do té vihen né dispozicion nga autoritetet kompetente italiane.

Neni 14
Kamatévonesa

14.1 Nése pér ndonjé arsye cfarédoqofté, Artigiancassa nuk merr shumat e maturuara pér
principalin né datén kur ato jané detyrim pér t’u paguar, Huamarrési do té jeté i detyruar t’i paguajé
Artigiancassa-s, mbi shumén e pérmendur, kamatévonesa, gé nga data e detyrimit deri né datén e
kreditimit efektiv né favor té Artigiancassa-s ose té personit/ave té caktuar pér kété.

14.2 Kjo kamatévonesé gé rrjedh nga déshtimi pér té vepruar, do té pérllogaritet duke zbatuar
formulén e interesit té thjeshté. Kjo kamatévonesé nuk do té llogaritet pér periudhén prej 35 (tridhjeté
e pesé) dité kalendarike, menjéheré vijuese, nga data fillestare e detyrimit, dhe mé pas, me njé normé
prej 2,5% (dy piké pesé pér gind) deri né datén e kreditimit ne favor té Artigiancassa-s. Ky i dyti do té
pérditésohet nga autoritetet kompetente italiane.

14.3 Rishikimi ka si géllim sjelljen e kamatévonesés né té njéjtén linjé me, dhe pér asnjé arsye
jo mé té larté se norma e referencés se interesit tregtar (NRIT) e publikuar ¢cdo muaj nga OECD.

Neni 15
Taksat

15.1 Cdo taksé aktuale ose e ardhshme, e cila mund té jeté e pagueshme né Shqipéri pér
cfarédolloj arsyeje né lidhje me kété Marréveshje dhe njohjen e borxhit, do té pérballohet
ekskluzivisht nga Huamarrési.

15.2 Cdo taksé e pagueshme né Itali né lidhje me kété Marréveshje nuk do té pérballohet nga
Huamarrési.

15.3 Artigiancassa deklaron se do té pérdoré statusin e taksés, té parashikuar né nenin 19 té
dekretit té Presidentit t€ Republikés N.601 i datés 29 shtator 1973, si¢ éshté amenduar heré pas here.

Neni 16
Ligji rregullues

16.1 Kjo Marréveshje do té rregullohet dhe interpretohet né pérputhje me ligjin italian.



Neni 17
Zgjidhja e mosmarréveshjeve

17.1 Palét do té pérpigen té zgjidhin né ményré pagésore ¢cdo mosmarréveshje gé rrjedh prej
interpretimit dhe/ose performancés sé Marréveshjes.

17.2 Nése kéto pérpjekje nuk cojné né ndonjé zgjidhje t¢é mosmarréveshjes brenda njé
periudhe kohore té arsyeshme, mosmarréveshja do té zgjidhet né nivel geveritar.

17.3 Nése dhe kjo pérpjekje do té déshtonte ose (nése pérpjekja éshté béré) nuk do té jepte
rezultat té kénagshém, té gjitha mosmarréveshjet e ngritura prej ose né lidhje me marréveshjen do té
zgjidhen pérfundimisht sipas rregullave té arbitrazhit t¢ Dhomés Ndérkombétare té Tregtisé, Paris,
Francé, nga njé gjykaté arbitrazhi prej tre gjyqgtarésh arbitrazhi:

- njé gjyqtar arbitrazhi, i caktuar nga Huamarrési;

- njé gjyqtar arbitrazhi , i caktuar nga Artigiancassa;

- gjyqtari i treté i arbitrazhit do té caktohet nga arbitrat e lartpérmendur ose né rast
mosmarréveshjeje ndérmjet tyre, nga Kryetari i Dhomés Ndérkombétare té Tregtisé né Paris.

17.3 Nése Huamarrési ose Artigiancassa nuk caktojné gjyqtarét e tyre té arbitrazhit brenda 30
(tridhjeté) ditésh prej kérkesés sé palés tjetér, ky gjyqtar arbitrazhi do té caktohet nga kryetari i
Dhomés Ndérkombétare té Tregtisé né Paris.

17.5 Vendimi i Gjykatés sé Arbitrazhit, e cila do té vendosé né pérputhje me ligjin e
Republikés Italiane, do té jeté pérfundimtar dhe i detyrueshém pa kushte pér té dyja Palét, pa ndonjé
mundési apelimi.

17.6 Asnjé mosmarréveshje ose debat gé mund té ngrihet ndérmjet paléve né lidhje me kété,
nuk do té pezullojé detyrimet e huamarrésit pér té paguar né datén e pércaktuar té réné dakord, té
gjitha shumat e pércaktuara sipas késaj Marréveshje dhe né vecanti té gjitha shumat gé rezultojné prej
pasqyrés sé shlyerjeve té shprehura né nenin 8 mé sipér dhe prej njohjes sé borxhit gé lidhet me té.

Neni 18
Njoftimet

18.1 Njoftimet pér t’u dhéné sipas késaj Marréveshjeje do té adresohen si mé poshté:
Ministria e Financave: Bulevardi “Déshmorét e Kombit” — Tirana — Albania.
Tel: +355 (4) 250264 — Fax: +355 (4) 228494
Artigiancassa SPA: Via Crescenzo Del Monte “% - Rome — Italy Nucleo Operativo Lex
N:49/1987
Tel Zyré: +39-06-5845414/509; Fax +39-06/5845466
OST: ...
Banka Agjente Shqiptare: Adresa do té sigurohet pérpara hyrjes né fugi té Marréveshjes né
fjalé.

Neni 19
Tekstet origjinale té Marréveshjes financiare

Kjo Marréveshje éshté nénshkruar né tre origjinale né gjuhén angleze. Artigiancassa ruan dy
origjinale dhe Huamarrési ruan njé origjinal.

Késhilli i Ministrave i Republikés sé
Shqipérisé,
pérfagésuar nga Ministria e
Financave

ARTIGIANCASSA S.p.A

Nénshkruar né ..... mé....... Nénshkruar né ..... mé......



FORMULARI | KERKESES PER FINANCIMIN E KONTRATES SE FURNIZIMIT

SHTOJCA A

Nga: .o ( Banka Agjente Shgiptare né emér dhe pér Huamarrésin)

Pér : Artigiancassa S.p.A.

Marréveshja financiare pér............. (............) eUro, e nénshkruar nga, né ......... mé
............. dhe nga Artigiancassané ............mé& ............

Né zbatim té nenit 7 té Marréveshjes financiare té lartpérmendur, do té donim t’ju
informonim se kontrata e furnizimit, kétu, bashkéngjitur, nr......... daté............ midis ..............
dhe ....ooeviiiinni. lidhurme .............. (programin/projektin ), éshté e pranueshme pér financim.

Si rrjedhojé, ne ju kérkojmé qé té financoni shumén pérkatése prej euro ...........
T ), e cila i korrespondon pagesave, detyrim nga ana joné,  pér

....................... (eksportuesi italian ), qé ju do té duhet té kryeni né pérputhje me termat e kontratés
sé furnizimit.

Né kété kuptim, ju do té na dérgoni origjinalin e dokumenteve kontraktuale, si dhe dy
origjinale té dokumentit té vértetimit té faturés sé paguar.

Ne konfirmojmé se Késhilli i Ministrave i Republikés sé Shqgipérisé ndérmerr pa kushte dhe né
formé té parevokueshme té ripaguajé ¢cdo shumé té kredituar nga ju né llogariné e eksportuesit italian,
sipas termave dhe kushteve té parashikuara sipas Marréveshjes financiare.

Brenda 60 (gjashtédhjeté) ditésh nga data e fundit e pérfundimit té disbursimit té huasé sé buté
parashtruar né nenin 5 té Marréveshjes financiare, Ministria e Financave e Republikés sé Shqipérisé
do té dorézojé njé njohje borxhi pér shumén e principalit gé i korrespondon shumés totale té gjithé
disbursimit té béré sipas Marréveshjes financiare.

Kjo “njohje e borxhit” do té jeté sipas formularit né shtojcén C té Marréveshjes financiare.
Me respekt,
Daté: ...

Nénshkrimi



FORMULARI | KERKESES PER DISBURSIM
SHTOJCA B
Nga: ..o (Eksportuesi italian )

Pér : Artigiancassa S.p.A.
Pér dijeni: Banka Agjente Shqgiptare

Marréveshja financiare pér......... (.... ..) euro, nénshkruar nga ......... né ......... mé
............. dhe nga Artigiancassa S.p.A., Né ............m& ............

T& nderuar zotérinj

Duke iu referuar kontratés sé furnizimit, nr. ........... daté ............. mes nesh dhe
.......... (importues) pér shumén prej ............ (.... ..) euro lidhur me ...............(programin

/projektin), ne ju dérgojmé dokumentet kontraktuale gé vijojné:

Ne ju kérkojmé té disbursoni shumén e lartpérmendur brenda 45 ditésh nga dita e marrjes sé
késaj kérkese né llogariné bankare qé vijon (Banka e eksportuesit italian).

BBAN ..o Celur né emér té ............... Banka : ......... Nr. telefoni i zyrés sé
degés .......oevennnn nr. faks i zyrés sé degés.............coeeeennnes

Me respekt,
Daté: .........cccoe..
Nénshkrimi
Me kété, konfirmojmé autenticitetin e nénshkrimit

(Banka e eksportuesit italian)



FORMULARI | AUTORIZIMIT TE DISBURSIMIT

SHTOJCAC
Nga: ..o (Banka Agjente Shqgiptare né emér dhe pér Huamarrésin )
Pér: Artigiancassa S.p.A.
Marréveshje financiare prej....... (...... ) euro, nénshkruar nga ............ né......... mé............

dhe nga Artigiancassa né .... mé ............

T& nderuar zotérinj,

Sipas nenit 8 t& Marréveshjes financiare té lartpérmendur, ne do té donim t’ju informonim se
kemi marré dokumentacionin kontraktual duke iu referuar kontratés sé furnizimit bashkélidhur nr. ......
e datés......... midis ......... dhe ......... né lidhje me ............ (programi).

Mbi bazén e reagimit pozitiv dhéné nga Ministria e Ekonomisé, Tregtisé dhe Energjetikés, ne
ju autorizojmé té paguani kundérvlerén e dokumenteve pérkatése né favor té.... (Eksportuesi italian).

Me respekt,

Daté: ......ccceveeee

Nénshkrimi



FORMULARI | VERTETIMIT PER FATURE TE PAGUAR

SHTOJCA D
Nga: Eksportuesi italian
Pér: ( Bankén Agjente Shqiptare né emér dhe pér Huamarrésin)
Pér: Artigiancassa S.p.A

VERTETIM PER FATURE TE PAGUAR

Duke iu referuar kontratés sé furnizimit nr ................. nénshkruar mé ...........c.co...... mes
shogérisé soné dhe ....................pér furnizimin e .......... , e, me ané té késaj, konfirmojmé se kemi
marré shumeén prej ......... (cen o ) euro si pagesé e pjesshme/totale e késaj kontrate furnizimi.

Kjo shumé lidhet me krediné e buté prej......... (veen o ) euro, té dhéné nga Artigiancassa, pér
Qeverinée ............eee. , Né zbatim t& nenit 6 t& ligjit nr.49 té 26 shkurtit, 1987, me ndryshimet e
pésuara, me ané té Marréveshjes financiare té nénshkruar né ............ mé .............. dhe né
................. mMé......ooeeeee.

Pér kété, me ané té késaj, ne deklarojmé té jemi paguar térésisht pér shumeén detyrim sipas
kredisé sé buté si pagesé pér Shumeén prej ....ccccecceveviens cevvvevieennnn euro dhe se Huamarrési, Banka
Agjente Shqiptare dhe Artigiancassa nuk jané pérgjegjés pér ndonjé apo pér té gjitha komisionet dhe
pérgjegjésité e lidhura me shumén e marré.

Nénshkrimi

Banka e eksportuesit italian



FORMULARI | NJOHJES SE BORXHIT

SHTOJCA E
............................... ( Huamarrési )
NF
Vendi dhe data e 1&shimit:

Referuar Marréveshjes financiare ndérmjet ..........ccooveveveieinnnenn, (Huamarrési), i cili
vepron né emér dhe pér llogari t€ Qeverisé sé .................dhe Artigiancassa-s, e nénshkruar né
................ mé................dhené ..............Mm& ..............eoee..... (Huamarresi) njeh marrjen e
shumave gé vijojne nga Artigiancassa :

e ME

v MBL
e MB
Pér kété, ............... (Huamarresi), me ané té késaj, deklaron pa kushte dhe né ményré té

parevokueshme, té jeté debitor ndaj Artigiancassa, si administratore e Fondit Qarkullues pér
bashképunim e zhvillim, né emér t& Ministrisé s& Ekonomisé dhe Financave(MEF) té Italisé-me seli

né Romé (Itali), Via Crescenzo del Monte 25, pér shumén principale prej ......... (ove o ) euro, té cilén
ai merr pérsiper ta ripaguajé né ........(....) késte té barabarta, gjashtémujore, té njépasnjéshme, i pari i
té ciléve do té béhet detyrim pér t’u paguar mé ............... dhe i fundit mé ............... , Sipas
grafikut té ripagimit, té caktuar mé paré, kétu dhe mé poshté.

Né shumén e vecanté té principalit té késaj “Njohjeje té borxhit”............... (Huamarrési)

merr pérsipér té paguajé interesin té cilit i éshté referuar né grafikun e ripagimit té caktuar mé paré
dhe kétu e mé poshté, i pérllogaritur né pérputhje me dispozitat e Marréveshjes financiare

.................. (Huamarrési) do té ripaguajé késtet e pricipalit dhe interesin e parashikuar né
kété “Njohje té borxhit”, duke kredituar shumat pérkatése né euro, né datén e detyrimit, t& réné
dakord, né favor té Artigiancassa-s ose té personit/ave té caktuar pér kété, me zyrén e degés né Romé
1 (=T, , t& zhveshur nga ¢do tarifé shérbimi e bankés dhe/ose kémbimi.

Nése zyra e degés né Romé e Artigiancassa S.p.A, pér cfarédolloj arsyeje, duke
pérfshiré edhe arsye jashté kontrollit t¢ Huamarrésit, nuk merr né datén e detyrimit, shumat detyrim
pér principalin dhe interesin, té parashikuara né “Njohjen e borxhit”, Huamarrési do té jeté i detyruar
t’i paguajé zyrés sé degés né Romé té Artigiancassa S.p.A, kamatévonesé mbi kéto shuma, gé nga data
e detyrimit deri né datén e kreditimit efektiv né favor t¢ Artigiancassa-s ose té personit/ave té caktuar
pér kété.

Kjo kamatévonesé do té pérllogaritet duke zbatuar formulén e interesit té thjeshté, duke
pérjashtuar periudhén prej 35 (tridhjeté e pesé) ditésh kalendarike, menjéheré vijuese, nga data
fillestare e detyrimit dhe mé pas, me njé normé prej 2,5% (dy piké pesé pér gind) deri né datén e
kreditimit ne favor té Artigiancassa-s.

(Sigla e
Huamarrésit)

Ky interes i mospagesés sé fundit, lidhur me déshtimin pér té vepruar, do té pérditésohet nga
autoritetet kompetente italiane; ky pérditésim do té ndodhé nga 1 janari 2007.

Artigiancassa S.p.A do té shénojé kohé pas kohe, né kété “Njohje borxhi”, c¢do pagesé té
principalit dhe té interesit.

Menjéheré sapo té jené kryer té gjitha pagesat e listuara ne grafikun e ripagimit, i caktuar mé
paré dhe kétu e né vijim, kjo “Njohje e borxhit”, do t’i kthehet ................ (Huamarrési).

Kjo “Njohje e borxhit” é&shté l&shuar né zbatim té prej ......... (cevrereereren, ) euro, dhéné
né pérputhje me nenin 6 té ligjit nr.49 té 26 kredisé sé buté shkurtit 1987.

GRAFIKU | RIPAGIMIT



Data e Késte Shuma
maturimit principali

(Nénshkrimi i Huamarrésit)

